
Irakastordu barneko ikastaro

trinkoak
IRALE: Pello Telleria

1. SORRERA

Eusko Jaurlaritzako Hezkuntza Sai-
lak IRALE programa sortu aurretik,
maisu-maistren euskalduntze-alfabetatu
beharraz ohartua zen Eusko Kontseilu
Nagusia. Honela 1978-79 ikasturtean
bertan euskara irakastorduz kanpora
ikasi nahi zuten OHOko irakasleentzat
subentzio sistema eratu zuen HEZI
(ICE)en bidez.

Ikasketari talde bereziak eratzen ziren
gehienbat, hau da, irakaslez osaturi-
koak, nahiz banaka batzuk bestelako he-
rritarrez osaturiko taldeetan integratu.

1980-81 ikasturtetik hasita, Hezkun-
tza Lurralde Ordezkaritza bakoitzak hel-
tzen dio bere Lurraldeko maisu-maistren
euskara-klaseen eraketari, horretarako
gizajende minimo bat jarriaz.

1981-82 ikasturtean bi pauso garran-
tzitsu ematen dira. Alde batetik, irakas-
tordu barneko ikastaroak eskaintzea era-
bakitzen du Hezkuntza Sailak. Hau da,
ikastetxe batean irakasle bezala ari den
pertsona ikastetxetik ateratzen da den-
boraldi batean —eskola garaian— eus-
kara ikasten aritzeko. Bestetik, behar
honi —eta beste batzuri— erantzuteko
gizajende multzo bat jartzen da, bi tal-
detan banatua. Talde batek ikastaro
hauek eratu eta emateari ekingo dio; eta
besteak, ikastaroak emateaz gain, bes-
telako lanak burutuko ditu: material
prestakuntza, metodologi ikastaroak es-

kaini, norberaren metodologi presta-
kuntzan aritu...

1982-83 ikasturtean Hezkuntza Sailor-
detzak bi talde hauek Euskara Zerbi-
tzuan biltzen ditu, talde bakarra bihur-
tzen direlarik.

1983-84 ikasturtean arauzkotzen du
lehenengo aldiz Hezkuntza Sailak ira-
kaslegoaren euskalduntze-alfabetatzea,
IRALE izeneko programa baten izen-
pean. 1983ko Abenduaren 26ko Agin-
duak arautu zuen IRALE, eta 1984 eko
Urtarrilaren 27ko egunez argitaratu zuen
Euskal Herriko Agintaritzaren Aldizka-
riak. Bertan ematen dira Aginduaren
nondik norakoak, helburuak, baldin-
tzak, eskaintzak, medioak eta abar. Or-
durarteko ahaleginak, saioak eta ibiliak
posible egin zuten programa sendo bat
eratzea eta gorpuztea.

2. AZPIEGITURA
EDO BALIABIDEAK

IRALE programak irakasleei eskura-
tu nahi dien euskararen ezaguera eta tre-
betasuna benetan egia izan dadin, bi era-
tako elkarte edo erakundek parte
hartzen du ikastaro emankizunetan.

2.1

Euskara pertsona helduei irakastera
dedikatzen diren ikasketa-elkarteez ba-

Kanpoko euskaltegiak

liatzen da Hezkuntza Saila euskara ika-
si nahi duten irakasle gehienei klaseok
eskaintzeko. Beraz, aurreko urteetako
joera alde batera utzirik, hau da, irakas-
lez osaturiko taldeak osatzea, aurreran-
tzean edozein herritar baten modura
hartuko dira irakasleak euskaltegietan.

Hitz batean, euskara-klase normalak
era edo bide normaletik eskaintzen dira:
horretara dedikatzen diren elkarteen
bidez.

2.2. IRALEren irakastegiak

Izen honekin Hezkuntza Sailak bere
pertsonalez osaturiko euskaltegiak esan
nahi da. Une honetan, esate baterako,
bost irakastegi ditu Hezkuntza Sailak:
lau kanpo-euskaltegi eta barnetegi bat.

Irakaslegoak behar duen euskara-
-maila eta euskara-mota kontuan izanik,
maila jakin batetik gorako euskara-
-klaseentzat kanpoan dagoen eskaintza
ikusita, eta eraketa, egutegi, eta abarren-
gatik sortu izan du Hezkuntza Sailak
bere irakasle talde berezia.

a) IRALEren irakastegietako
gizajendeaz

Eskualde-euskaltegi batean ezik, beste
gainontzeko guztietan pertsona mota
hau dago bertan: irakaslea (batez ere
klaseak ematera dedikatzen dena);
antolamendu-arduraduna (klaserik ema-
ten ez duena); irakasle laguntzailea
(oinarriz klaserik ematen ez duena, or-
dezkotzak ezik); didaktika-arduraduna
(aurtendik aurrera klaserik emango ez
duena); eta jarraipen-arduraduna (kla-
serik ematen ez duena eta irakastegiko
klase-emankizunekin harreman zuzenik
ez duena). 1985-86 ikasturterako bost
irakastegietarako 52 pertsona daude be-
giz joak eta osakera martxan dago.

b) Baliabide teknikoak

Zenbait kasutan egoitza berarekin
problema batzuk badaude ere, hona he-
men etxe barruan dagoen tresneria:
idazmakina, proiektorea, erretroproiek-
torea, bideoa, telefonoa, liburutegia, fo-
tokopiadora, irratia edo irrati-kasetak.

3. IKASTARO-MOTAK

3.1. Ikastaro bakoitzaren
azalpen laburra

Irakastorduz kanpora ikastaro hauek
eskaintzen dira:

— Euskalduntze ikastaroak: hutsetik
hasi eta mintza-praktika edo hobe-
kuntzarainoko maila.

— Oinarrizko alfabetatze ikastaroak:
beren etxeko euskara jakinik alfabe-
tatu gabe daudenentzat.

— EGArako ikastaroak: agiri hau lor-
tzeko oso hurbileko mailan daude-
nentzat, euskaldunberri nahiz euskal-
dunzahar izan.

— «B» maila edo sakontze ikastaroak:
EGAren jabe izanik euskara gehiago
sakondu nahi dutenentzat, bere tre-
betasun guztietan.

— Alfabetatze teknikozko ikastaroak:
EGAren maila izanik, irakasgaiak es-
kolan euskaraz eman ahal izateko be-
har diren trebetasunak eskuratzen la-
guntzeko ikastaroa.

— Euskalkia sakontzeko ikastaroak: ba-
tez ere Bizkaian, bizkaiera neurri mi-
nimo batez menderatu nahi dute-
nentzat.

— Metodologi ikastaroak: ikastetxeetan
euskara haurrei irakasteko behar di-
ren trebetasunak eskuratzeko ikas-
taroak.

Irakastordu barnean ikastaro hauek
eskaintzen dira:

— Irakasgaitasuna lortzeko euskaldun-
tze ikastaro mailakatuak: euskara-
-maila jakin batetik abiatuz EGAtik
oso hurbilera eramateko ikastaroak.

— Irakasgaitasuna lortzeko alfabetatze
ikastaro mailakatuak: oinarrizko al-
fabetatzetik abiatuz EGAra hurbil-
tzeko ikastaroak.

— Premia larriko eragozleentzako ikas-
taroak: kasuan kasuko pertsonak
duen euskara-mailatik abiatuz gu-
txieneko maila batera eramateko
ikastaroak. Ikastaro hauek egun er-
dikoak eta egun osokoak izan
daitezke.

— Euskalkia sakontzeko ikastaroak:

bizkaieraz jabetzekoak.

3.2. Maila altuak primatu -

Ikastaro-mota gehienak irakastorduz
kanpora daude, eta irakasle jende gehie-
na horietan dabil ikasten. Ikastaro-mota
artean ikasketari gehien duena euskal-
duntze ikastaroak dira. Hutsetik hasita
aurrera doazen neurrian, irakastordu
barneko ikastaroak eskaintzea da as-
moa, ahal den neurrian. Maila jakin ba-
tera iritsi denari aukera hobea ematea,
hain zuzen.

3.3. Ikastaro-mota bakoitza
nork ematen duen

Irakastorduz kanpoko ikastaroak kan-
poko ikasketa elkarteek ematen dituzte,
horiek eskaintzen dituzten neurrian.

Irakastordu barneko ikastaro-mota
bat ere ematen dute: euskara-maila mi-
nimoa euki gabe liberatzen diren per-
tsonen kasuan, maila hori lortu arte
kanpo-euskaltegietara doaz; maila hori
lortu ondoren, kasu gehienetan IRALE-
ren irakastegietara pasatzen dira.

Irakastordu barneko ikastaroak oina-
rriz IRALEren irakastegietan ematen
dira.

(Ikastaro-moten azalpenaz eta bana-
ketaz gehiago jabetu nahi duenak, jo
beza 1985eko udarako eta 1985-86 ikas-
turterako IRALEren AURKEZPEN-
TXOSTENERA.)

4. IRAKASTORDU BARNEKO
IKASTAROAK

Premia larriko eragozleentzako egun
osoko edo erdiko ikastaroak alde bate-
ra utzirik —hauen mamikuntza bestela-
ko euskaltegien kontura bait doa— goa-
zen IRALEren irakastegietan burutzen
diren ikastaro-motez ihardutera. Hauek
ditugu ikastarook:

— Irakasgaitasuna lortzeko euskaldun-
tze ikastaro mailakatuak (K).

— Irakasgaitasuna lortzeko alfabetatze
ikastaro mailakatuak (L).

— Euskalkiaz jabetzeko ikastaroak (M).

4.1. Helburuak
a) K, L ikastaroetan

Euskara/z irakasteko gaitzea. Honi
irakasgaitasuna deitzen diogu, eta labur-
penez IGA.,

Legez, titulazio akademikoaz gain
EGAdun izan behar da euskara/z irakas-
teko. Dena den, IRALEn ikastaro haue-
tan parte hartzen dutenek Hezkuntza,
Unibertsitate eta Ikerketa Sailak legean
markatzen duen transizioko bide edo
egoeran daude. IRALEKk bultzada era-
batekoa ematen die ikasketari hauei
EGArantzko bidean, bertatik oso hur-
bil utziaz, eta dezentek EGA atereaz.

Bestalde, ohartzen gara ikastaroen ba-
lioa mugatua dela; azken batean «ige-
rian uretan ikasten da» esan ohi da.
Eguneroko klase-emankizunen bidez
borobilduko dute beren euskara eta zail-
duko dira. Ikastaroan lorturiko euskara-
-mailari eusteko eta laguntzeko garrantzi
izugarria du eskolan dagoen euskal gi-
roak. Erdalduna bada, bistan dago
egoera makalean ihardun beharko due-
la irakasle horrek.

b) M ikastaroan

Kasu honetan bizkaieraren oinarrizko
ezaguera lortzea da helburua, ikastetxe-
ko ume bizkaieradunekin lanean ihardu-
teko. Ikastaro hau egiten duten irakas-
leak lehendik euskara/z irakasten
dabiltza, normalean, edo eta EGAren
jabe dira.

4.2. Norentzat

— K ikastaroa euskaldunberrientzat da
normalean. Kasu banaka batzutan
hemen sartu ohi dira «trakets» dei-
tzen ditugan euskaldunzahar
«ohiak», L ikastaroan inolako toki-
rik ez dutenean.

— L ikastaroa, euskaldunzaharrentzat.
Hemen ere, aurreko puntuan, muga-
ko kasuak egon litezke traketsekin.

4.3.

— K ikastaroak berez bost hilabete ditu.
Ikasketariak gehienez hamar hilabe-
te egin ditzake, hau da, bi bost hila-
beteko ikastaro, normalean bata bes-
tearen ondoren.

Lehen txanda: Irail/Urritik Otsailera.

Bigarren txanda: Otsail/Martxotik
Uztailera.

— L ikastaroan Kn bezala.

— M ikastaroak hiru hilabetekoak iza-
ten dira, eta ikasketariak txanda ba-
karra egiten du. Ikasturte bakoitzean
hiru hilabeteko hiru txanda izaten
dira Bizkaian.

Iraupena

4.4. Aukeraketa

a) Kontuan hartu beharreko zenbait
atal

— Libreki egiten du ikastaroa edo eska-
tzen du interesatuak.

— Hezkuntza Sailak jarritako erizpi-
deen arabera jokatzen da: ikastetxea-
ren hizkuntz eredua, interesatuaren
egoera administratiboa...

— Euskara-maila,

b) Neurketa

Zenbait atal:

— Eskabide-orria betetzen du interesa-
tuak lehenik.

— Euskara-maila, IRALEko irakaste-
giak neurtzen du.

— Aurkeztu direnen artean goian esan-
dako erizpideen aplikazioa egiten da.

c) Aplikazioa nork egin

Erizpideen aplikazioa Ebazpen eta Ja-
rraipen Batzordeak (EJABAKk) burutzen
du lurralde bakoitzean.

5. PROGRAMAZIOA
5.1. K eta L ikastaroetan

K eta Ln HABEko urratsak jarraitzen
dira oinarriz gehi IRALEk erantsitako
osagarriak. Aipatzekoa da hemen 10 hi-
labeteko ikastaroek —ikasketari berak
10 hilabetez izatean— metodologian eta
eguneroko programazio xehean duten
eragina. Esate baterako, gaiak edo
proiektuak deituriko irakasgai edo
ekintzan ikasketariek aurkezturiko gai
baten inguruan eskolan ikasleek bezala
lan egiten dute: e.b. baserritarren bizi-
tza, euskararen erabilera...

Teoria asignatura gisa mantendu egin
da, ikasleek hala eskatuta, IRALEk
bultzatuta baino areago.

Bestalde, ikasketariek, irakasle dire-
nez, badute klase-ekintzetarako oinarri
eman dezakeen esperientzia amankomu-
na: laneko gaiez hitz egin, kultur maila
beretsua... E.b. horrek hau posible egi-
ten du: norberak bere irakasgaiari bu-
ruzko azalpenak eman ahal izatea kla-
se baten barruan.

Ordu-banaketa gai hauen inguruan
egiten da: gutxienez lau trebetasunak
(irakurmena, mintzamena, idazmena,
entzutezko ulermena) gehi proiektuak
eta teoria, gehi kasuan kasuko ba-
rianteak.

Gai hauek emateko gutxienez 2 ira-
kasle izaten dira talde bakoitzean, nor-
malean 3 eta batzutan 4.

Hizkuntz gaitasuna ez da nahikoa
IRALEren helburuak betetzeko, eta
ikasturte honetan ikastaro amaieran al-
fabetatze teknikozko ezagupen oinarriz-
koak lortzeko saio bana izango da.

5.2. M ikastaroan

Ikastaro honi buruz ez dago IRALEz
kanpo patroirik.

Ikastaro honetan batez ere entzutez-
ko ulermena primatzen da. Hizkuntza
biziaren grabazio-lana azpimarra daite-
ke kanpora begirako ekintzen artean.

6. MATERIALA

Klaserako materiala euskaltegien ar-
tean asko trukatzen da eta IRALEKk ere
parte hartzen du horretan. Hala ere, ba-
dira zenbait ikastarotan erabilitako ma-
terialak bereziki jasoak. Dena den, ira-
kastegi bakoitzak jasotzen du,
artxibatuz, erabiltzen den materiala,

7. EBALUAZIOA

7.1. Sarrera-azterketa
Hiru ariketa-mota jartzen dira:

a) testa: aukera anitzeko galderez
osatua:

b) entzundako testua idatziz jaso;
¢) irakurritako testua ahoz eman.

" b) eta ¢) puntuen helburua zera da:
lau trebetasunak erarik sinpleen eta za-
balenean inplikatzea, azterketa-ariketa
hauek azterketari kopuru haundiari zu-
zenduak bait dira.

a) ariketa gramatikalagoa da eta, test
honen emaitza objetiboa denez, konpa-
raziorako elementu eder bat ematen du.
Ordenadore bidezko estatistika analisiez
baliatzen da IRALE:

— Testari buruzko inkoherentziak uxa-
tzeko, galdera txarrak kendu, hau da,
«ez diskriminatzaileaky» baztertu,

— Testa eta beste proben arteko korre-
lazioak aztertu dira.

Testa/idatzia : 0,8
Testa/ahozkoa . 0,7
Idatzia/ahozkoa : 0,83

IRALE test ariketa standarizatzera
doa azterketa masiboetarako. Edukia
beti bera da. Bi test daude:

1. behe mailakoentzat (0-4. maila-
koentzat) eta

2. goi mailakoentzat (4etik gora-
koentzat).

7.2. Ikastaroan zeharko ebaluazioa

Esan beharra dago IRALE ez dela
oraindik jokabide finko batera iritsi,
ikastaroan zeharko ebaluaketari dago-
kionez.

Gaur-gaurkoz hiru atal ditu:

a) ikastaroan zeharko ebaluaketa
jarraia;

b) ikasketari jakin bati dagokion
irakasle taldearen eritzi intersub-
jetiboa;

¢) kasu batzutan, irteera-azterketa.

7.3. Sarrera eta irteera-nota
nola jartzen diren ondorio
akademikoetarako

a) Sarrera-nota

Ikastaroa hasi eta gero jartzen da.
Kontuan hartzen da: sarrera-azterketan
emandako nota batetik, eta bestetik
handik aste pare batera irakasleek eman-
dako eritzi intersubjetiboan oinarrituri-
ko nota. Bien media izango da sarrera-
-nota.

b) [Irteera-nota

Ikastaroan zehar —hilero, gutxi
gorabehera— trebatasun desberdinetako
lanak jartzen dira bere errendimendua-
ren eredu gisa eta egindako lanetatik ate-
ratzen den nota eta irakasleen eritzi in-
tersubjetiboan oinarrituriko notaren
arteko media da irteera-nota.

Jokabide honen atzetik uste hau
dago: inongo baloratze elementu ez dela
guztiz objetiboa. IRALEren ustez, on-
dorioz, ahalik eta parametro gehien era-
biltzea da egokien helburua betetzeko.

8. IRAKASLEEN PRESTAKUNTZA

8.1.

Hiru dira:

a) Irakasleen klase lektiboek erlati-
boki gutxiagora jo dute. Irakasleek, bes-
teren artean, beren buruak jazteko as-
moz. Lan-astea 30 ordukoa izanik, bataz
bestean irakasleek 15 klase-ordu inguru
ematen dute.

b) Bestalde, ikasturtearen klase -

Neurri estrukturalak

-emankizunak hasi aurretik eta/edo bu-

katu ondoren dagoen denbora —guztira
hilabete inguru— partez behintzat IRA-

LEk eman nahi izan dio irakasle pres-
takuntzari.

¢) IRALEk Dbere irakasleek
hobekuntzarako partehartzen duten
ikastaroen gastuak partez edo 0soz or-
daindu ohi ditu.

8.2. Prestakuntzarako ekintzak

a) IRALE barruko ekintzak

Honelakoak izan dira orain arte:
— irakasleen arteko mailaz mailako eta

63

irakasgaikako topaketak eta ezta-
baidak; ,
— material trukaketak;

— didaktika inguruko irakurketen usti-
raketa: irakurritako zerbaiten berri
besteei ematea.

b) Kanpoko ekintzak

Irakaskuntzarekin zerikusia duten
ikastaroetan parte hartu. Arlo honetan
dagoen aukera nahiko urria da, batez ere
garrantzia eman nahi bazaio honelako
ekintzak euskaraz egiteari.

Arlo hau nahiko mugatuta geratu da.

METODOS PARA LA ENSENANZA DEL EUSKARA

Esta ultima década, de modo especial,
ha sido testigo del nacimiento de organiza-
ciones que han dirigido sus energias a la eus-
kaldunizacién y alfabetizacion de los adul-
tos. La Universidad del Pais Vasco ha
querido dedicar dos jornadas al analisis de
las experiencias y de los esfuerzos realizados
en estos tiltimos afios en este campo en el Ci-
clo de Educacion de la cuarta edicién de los
Cursos de Verano, que tuvieron lugar en San
Sebastidn recientemente.

IRALE, AEK, LABAYRU, HABE,
GOIHERRIKO EUSKAL ESKOLA, orga-

METHODS FOR THE TEACHING

This last decade has, in a special way,
been witness to the birth of various orga-
nisations dedicated to the teaching of the
Basque language to adults, both as re-
gards «euskaldunizacién» (for non-
-initiated learners) and «alfabetizacion» {for
learners familiar only with the oral and
aural skills). In the fourth edition of the
Summer Courses which took place in San
Sebastian recently, the Basque University
ensured that, in the Section dedicated to
Education two full working days were
spent on the analysis of this experience
and the efforts put into this field over the
last years.

nizaciones con una interesante experiencia en
el terreno de la euskaldunizacién y alfabeti-
zacidn de adultos, se dieron cita en el foro
que les brindé la universidad con el fin de
dar a conocer las perspectivas pedagdgicas
con que cada institucion aborda el tema de
la euskaldunizacion de los adultos, su pla-
nificacién y organizacién.

Esta monografia recoge las comunica-
ciones de IRALE, AEK, HABE y GOIHE-
RRIKO EUSKAL ESKOLA, asi como la
conferencia inaugural del profesor Marcel De
Gréve,

OF THE BASQUE LANGUAGE

IRALE, AEK, LABAYRU, HABE, GOI-
HERRIKO EUSKAL ESKOLA, organisations
with an interesting experience in «euskal-
dunizacién» and «alfabetizacién» of adult
learners, all came together with a view to
pooling individual information concerning
their approach to the teaching of the Bas-
que language to adults according to the
pedagogical prospects in vue, as also the
planning and organisation of the same.

The reports of IRALE, AEK, HABE and
GOIHERRICO EUSKAL ESKOLA, as also
Professor Marcel de Gréve's inaugural lec-
ture have been selected for this mo-
nograph.

LES TECHNIQUES DE DENSEIGNEMENT DE LA LANGUE BASQUE

Ces dix derniéres années ont été témoin,
d’une facon particuliere, de la naissance d'or-
ganisations divers qui se sont spécialisées
dans lenseignement, aux adultes, de la lan-
gue Basque, dans ses modalités dkeuskaldu-
nizacion» (I'enseignement des non-initiés au
préalable) et dialfabetizacion» (le perfection-
nement de la lecture et de éscriture de la lan-
gue maternelle chez le natif basque). Dans
le cycle consacré a 'éducation qui avait été
organisé au cours de la quatriéme édition des
Cours d’Eté a Saint Sébastien dernierement,
I’Université du Pays Basque avait estimé dé-
sirable de consacrer deux journées comple-
tes a l'analyse des experiences et des efforts
qui avaient été réalisés dans ce champ pen-
dant les derniéres années.

IRALE, AEK, LABAYRU HABE,
GOIHERRIKO EUSKAL ESKOLA, tous
organisations ayant une experience interes-
sante dans le champ de lkeuskaldunizacion»
et de lkalfabetizacion» des adultes, accepte-
rent linvitation de I’Université du Pays Bas-
que a faire part de leur approche du theme
selon les perspectives pedagogiques en vue,
ainsi que la plannification et l'organisation
du méme.

Les rapports de IRALE, AEK, HABE,
et GOIHERRIKO EUSKAL ESKOLA, ainsi
que la conférence inaugurale de Professeur
Marcel De Greéve, se trouvent réunis dans ce
monographe.

